
   Пайтул поэзийĕн каçĕ

   Юхма Мишши | Сăвă

   Çĕрĕпех янтрарĕç юррусем,

Шăпчăксем киленчĕç вĕсемпе.

Тӳпери çап-çутă çăлтăрсем

Саламларĕçĕ çутисемпе.



Уйăх анчĕ çут кĕпер туса

Итлемешкĕн сан юррусене.

Пинеслу та килчĕ савăнса

Уйăх-килĕнчен çынсем патне.



Вĕçсе килчĕ сăрт-ту хыçĕнчен

Ăшă çил сана саламлама,

Хор туса йăмра çулçисенчен

Вăл пуçларĕ вăйă выляма.



Сан ятна манман эпир, Пайтул,

Юррусем те халăх асĕнче,

Кур, пуçтарăннă çынсем мĕн чул,

Миниссан юратнă çĕрĕнче.



Çерĕпех янтрарĕç юррусем,

Кур, мĕн чухлĕ паттăр каччăсем,

Вăйă картинче сар пикесем

Минисса пекех чипер вĕсем.



Çĕрĕпех янтрарĕç юррусем,

Вĕсене эс илтрĕн пуль çӳлтен.

Пиллесем пире çĕн вăй-халсем

Кĕрешме чăвашлăхшăн сан пек?

